
  دانگريزانو دسيسې او جاسوسانپه افغانستان او دهند په نيمه وچه كې 
د تامين منيت اهيوادونو د ملي معاصرو  وينندكه څه هم . گڼل كيږي  ې مسلكدوهم پخوانتر فحشا وروسته جاسوسي په نړۍ كې 

په . پيړۍ راهيسي روان دي ) 15( مې پنځلسخو دانگريزانو استخباراتي فعاليتونه د . زيات اهميت لري    دپاره استخباراتي خدمات
)  50(پنځوسو په وخت كې د  2د لومړۍ ملكې اليزابت. په وخت كې ادامه درلوده 1د اتم هنرياروپا كې ددوې جاسوسي فعاليتونه 

دلومړۍ ملكې اليزابت  له درباره  نيولې تر اوسه انگريزانو كوښښ كړې چې هم د .  زي جاسوسانو يوې شبكې فعاليت درلوديانگر
دامريكې نه نيولې  واستخباراتددوې   .دوستانو او هم ددښمنانو په هكله د بريتانوي ديپلوماسۍ په گټه مؤثق معلومات ترلاسه كړي 

وسيې، چين، منځني ختيځ، مركزي اسيا او افريقائي هيوادونو په گډون تقريبا ټولو هيوادونو كې  د تر هسپانيې، جرمني، فرانسې، ر
  3.. ديخپلې جاسوسۍ جالونه خپاره كړي

  ادارې انكشاف داستخباراتې
د ) شفرونو(درمزونو  يېمه پيړۍ كې  18په .  د مشكوكو خطونو لټول پيل كړل لخوايوې پټې ادارې د مه پيړۍ كې  17په  انگريزانو

كلونو تر منځ بريتانوي  راج   1917او  1907دكله چې .  ه تر څو د خارجي طاقتونو  مخابرات كشف كړيكړكشف او ترجمې څانگه تاسيس 
يا په هندوستان كې د انگريزانو واكمني  د سخت گواښ سره مخامخ شوه، نو په نتيجه كې يې هم په سيمه او هم په نړيواله كچه  

م كال كې دپټو خدماتو  1909په رسمي توگه د انگلستان د استخباراتو رسمي او دايمي اداره په  .  عمليات ډير پراخه شولاستخباراتي 
په جوړيدو سره منځ ته راغله او دلومړۍ نړيوالې جگړې په دوران كې يې د بريتانوي امپراتورۍ  Secrete Services  Bureauد ادارې 

يا آزادي " ترورستانو"كلونو په موده كې انگريزانو ته عمده خطر  ددوې په اصطلاح د 1916او   1914د . په ساتلو كې مهم رول ولوباوو
غوښتونكو او ملت پالو يا نشنلستو جنگياليو څخه متوجه وو، چې د هند په نيمه وچه، افغانستان  او نورو هيوادو كې يې فعاليت 

  . درلود

  ليتونهداستخباراتي ادارو مختلفې څانگي او فعا
يا    IM5ې دچ  Security Serviceداخلي برخه يا كورني استخبارات يا . دانگريزانو د استخباراتو اداره مختلفې  څانگې  لري 

(Section 5 of the Directorate of Military) خارجي برخه يا بين المللي .  دنظامي امريت د پنځمې برخې  په نامه ياديږي   يا
يا دنظامي امريت د شپږمې   IM6  (Section 6 of the Directorate of Military)د يې   Secrete Intelligence Serviceاستخبارات  

دخاصو ، سياسي استخبارات، نظامي  او بحري استخباراتي فعاليتونو كې استخبارات په د انگريزانو . برخې  په نامه ياديږي 
دوې  . شامل دي  صنعتي استخباراتاو  ساينسي استخبارات،  )اسي ترورونه او وژنېلكه كودتاوي او سي(عملياتو سرته رسول 

دگاونډيانو په وړاندې د و، ټكولدد ملي غورځنگونو ، استحكام دداكمالاتي لارو، خارجي هيوادونو د امكاناتو او مقاصدود
  .و كوښښ كويلاسته راوړلداو په وخت معلوماتو د دقيقو و په هكله خنثى كول دد خارجي جاسوسي فعاليتونوو، اوټينگولدسرحداتو 

  دهند په نيمه وچه او افغانستان كې دانگريزانوجاسوسي فعاليتونه
راتگ سره پيل او دافغانانو او انگريزانو لومړۍ جگړې سره  پهپه دې سيمه كې دانگريزانو جاسوسي فعاليتونه دختيځ هند دكمپنۍ 

دوې  هم دداخلي ناكرارۍ او . هندوستان كې انگريزان دخپلې واكمنۍ دساتلو دپاره ددوه ډوله ستونزو سره مخامخ وو . شدت پيدا كړ
په داخلي ناكرارۍ كې د سياسي  او مذهبي غورځنگونو او د سيمې د .  هم د خارجي مداخلې او حملې څخه ډار او ويره درلوده

په خارجي برخه كې دوې .  سيمو كې د پښتنو قبايلي جنگياليو حملې شاملې وې  مسلمانانو د يووالي څخه  ويره او په سرحدي
دهندوستان په لورې هم دشاه زمان په شان هيوادپالو افغانى واكمنانو او هم دفرانسوي ناپليون او تزاري روسي امپراتورۍ داحتمالي 

ې موضوع  انديښنددتيرې دتصور او يا رښتيني تيري  دمخنيوي په بريتانوي هند باندې دروسانو په خاصه توگه .  حملو څخه ډار درلود 
پاره دهند په هكله د انگريزانو كلونو د)  130(يې د يوسلوديرشو دافغانانو او انگريزانو دلومړۍ جگړې څخه وروسته، چې، وه

  .   درلود سلطتپرسياسي او نظامي ستراتيژۍ 

رحد نه آخوا يا په افغانستان كې استخباراتو ته اړتيا درلوده، اوپه افغانستان ددې دواړو انديښنوسره دمقابلې دپاره انگريزانو دس
دپاليسيو او ستراتيژيكو پلانونو دوې . كې دانگريزانو د سياسي، پوځي او استخباراتي هلوځلو پراختيا هم له همدې ځايه پيل شوه 

، منابعو، داخلي دتگ راتگ دلاروسيمې دجوړښت، ددوې ته دافغانستان . په اهميت ښه پوهيدل معلوماتو و دپاره دجوړولد
سياست، قومي ډلو ټپلو، دښمنيو او متنفذو شخصيتونو په هكله استخباراتي معلومات  هم دسياسي مناسباتو دټينگولو،  او هم د 

    . له احتمالي عملياتو دترسره كولو دپاره زمينه برابرو

واكمنۍ په وخت كې دهندوستان بريتانوي گورنر جنرال وو، هغه لومړنې كس وو چې چه په افغانستان كې دشاه زمان د 4  "لاردولسلي"
سيمې په نامه  سرحدي دا سيمه وروسته دهند دشمال غربي(دافغانستان د ختيځې او جنوب ختيځې سيمې  په واقعي ارزښت پوهيده 

انانو پدې سيمه كې حاكميت او نفوذ ولري، دهند نيول به دده په فكر تر څو چې يو مقتدره افغان پاچا دافغان او ميشتو افغ) . ياده شوه
جوړه كړه چې په هر قيمت چې وي،  هكال كې يوه داسې تگ لار 1797نو ځكه لارد ولسلي په .   مثال ولريافغانانو ته ديوې  لوبې 

ه پورې غاړه ختيځي او جنوب دافغانانو لاس نه يواځې دهند او پنجاب نه  لنډ كړي، بلكې دسند او بلوچستان دلويديزو خاورو ن
  .   5ختيځي سيمې له خپل هيواده جلا كاندي

او په كوچنيو برخو دهيوادونو دتجزيې او ) تعرضي(، مخكې تگ )تدافعي(هدف ته درسيدو دپاره دانگريزانو پلان دتړلي سرحد 
دوې ددغه پلان د . حكومت له منځه يوسي  ويشلو پړاوونه درلودل ، تر څو دمحلي قوتونو په رامنځته كيدو سره مركزي واحد او قوي
  . پلي كولو دپاره دنظامي، تبليغاتي، ورانكارۍ او نورو ډيرو لاروچارو څخه استفاده وكړه 

  )يا بازي بزرگ The Great Game( ستره لوبه 
نو، جاسوسيو او دسيسو يا كلونو په موده كې په افغانستان او منځنۍ اسيا كې دانگريزي او روسي امپراتوريو پلټو 1907او  1810د

 :و كې درې ډلې شاملې وې بريتانوي لوبغاړپه دسترې لوبې  6. چل ول ته د سترې لوبې نوم وركړ شويدې 

 بريتانوي فوځ او د هغې  منصبداران او د بريتانوي هند د حكومت سياسي اداره  أ 

 ويا خو سيلانيان او يا هم عسكري مامورين وچې جاسوسان  بريتانوي  ب 
هغه محلي كسان چې دمعلوماتو د راټولولو دپاره انگريزانو استخدام كړي وو او هغو خطرناكو ځايونو ته به يې استول، كومو ته   ج 

دوې به اكثره  يا دپيرانو او روحانيونو او يا هم  دبودايي زيارت كوونكو په جامه كې استول . چې به د آروپايانو ورتلل گران وو
له ددوې د غير عادي مهارت او چالاكۍ په وجه استخدام او تر ليږلو دمخه به يې دپټو معلوماتو د راټولولو انگريزانو دا ډ.  كيدل 

ددې ډلې د شمير او نومونو په هكله زيات معلومات ځكه نشته، چې دوې  د خپل كار ليكلې .  او پټې سروې په چاروكې تربيه كول 
 .   رپوټونه پريښودلي ندي 

.  دسترې لوبې د بريتانوي لوبغاړو تر ټولو مهمه ډله د بريتانوي فوځ منصبداران او د سياسي شعبي مامورين  ووديادولو وړ ده چې 
  :و كې  لاندني كسان شامل وومعروفه څيرپه دسترې لوبې دبريتانوي لوبغاړو 

   جيمز ايبټJames Abbott  د هزاره دسيمې د چارو ، چې په خيوا كې يې دروسانو په ضد فعاليت درلود، دبريتانوي هند
 .مسئوليت وروسپارل شو، او دايبټ آباد ښار يې په نوم ياديږي 

 لارد اوكلندLord Auckland  كال دتيري امر صادر كړ 1839، دبريتانوي هند گورنر جنرال چې په افغانستان يې د. 

 ډاكټر ويليام برايډنDr. William Brydon  گړې ديواځيني ژوندې پاتې شوي كس په ،  چې دافغانانو او انگريزانودلومړۍ ج
 .توگه مشهوره شو

   الكساندر برنيسAlexander Burnes  هغه سيلانې چې مركزي اسيا ته دسفر كتاب يې ډير مشهوره شو، دكابل په تخت دشاه ،
 .كال په پاڅون كې ووژل  شو1841شجاع د كښينولو وروسته ددانگريزانو دهيئت مرستيال  او د

 كيوناريCavagnari   دافغانانو او انگريزانوددوهمې جگړې په وخت كې په كابل كې دانگريزانو دنمايندگۍ مشر چې دوه ،
 .مياشتې وروسته  ديوه پاڅون په نتيجه كې ووژل شو

 ارتر كونوليArthur Connolly دسترې لوبې داصطلاح اختراع كوونكې چې په بخارا كې ترې سر پريكړ شو ،. 

 لارد كرزنLord Curzon ،  چې شمال مغربي سرحدي ايالت يې تاسيس او سيمه يې ) نائب السلطنه(دبريتانوي هند وايسراى
 .مستقيما دمركز تر ادارې لاندې راوسته 

 ميجر هرالډ دينHarold Deane كال دازاد سرحد دقبايلو دستر پاڅون په وخت كې دملكنډ بريتانوي سياسي مامور،  1897، د
 .ربي سرحدي ايالت  جوړيدوسره سم لومړنې كميشنركال كې دشمال مغ 1901او په 

 مورتمر ديورندMortimer Durand  كال كې يې د بريتانوي هند او افغانستان تر 1893، دهندوستان  هغه خارجه سكرتر چې په
 .منځ دسرحد دټاكلو خبرې سرته ورسولې او دغه سرحدې كرښه يې په نوم ياديږي 

 ويليام ايلفينسټنWilliam Elphinstone  هغه انگريزي جنرال چې دافغانانو او انگريزانو په لومړۍ جگړه كې يې دانگريزي ،
 .كال كې دافغانانو په لاس ووژل شو1842قواوو قومانده پر غاړه وه او په 

 ليپيل گريفينLepel Griffin  كال كې يې امير عبدالرحمن خان سره  دقدرت درسيدو دپاره 1880، هغه سياسي مامو ر چې په 
 .دانگريزانو په شرايطو خبرې وكړى 

 حوزيه هارلنJosiah Harlan   په افغانستان كې لومړنې امريكايې جاسوس ،. 

 موهن لالMohan Lal  اصلاً مسلمان او نوم يې آغا حسن خان و، نيكونه يې د راجه منى رام كشميري له كورنۍ  او د اسلام په  ،
موهن لال د سدوزيو د كورنۍ د سقوط او د وزير فتح خان د وروڼو د .  ه نومېدهپلار يې ميرزا محمد شكو. دين مشرف شوي وو

عروج په وخت كي په افغانستان كي،  او د انګرېز انو سره دافغانانو په جګړه كي د استعمار د پرمختګ له مهمو عواملو او 
ځې د الكساند برنيس سره د منشي، او ترجمان په هغه نه يوا. هغه دانګرېزانوپه فعاليت كي مهمه ونډه درلوده . جاسوسانو څخه وو

توگه خدمت وكړ او هغه ته يې فارسي ژبه زده كړه، بلكې انگريزانو ته يې مهم معلومات  راټولول، مخورو افغانانو ته به يې 
دوست محمد خان د امير  . رشوتونه وركول چې دانگريزانو پلويان شي، او دانگريزانو ددښمنانو دوژلو دسيسې به يې هم جوړولې

د سترګو ليدلي ډير حالات راغونډ شوي چي د محمدزيو د دورې د تاريخ له مهمو كې دهغه   7دژوند په نامه دهغه  يو كتاب
 .منابعو څخه ګڼل كيږي  

 لارد ليتنLord Lytton و ، دهندوستان هغه وايسراى وو چه دتيري كوونكي فارورد پاليسۍ له امله يې دافغانانو او انگريزان
 . دوهمه جگړه پيښه شوه 

 مكناټنWilliam Macnaghten  په افغانستان كې دانگريزانو دتيري كونكي پوځ مشر اودهغه هيئت مشر هم وو چې شاه شجاع ،
 .كال ددسمبر په مياشت كې دوزير اكبر خان په لاس ووژل شو1841هغه د .  يې دقدرت په گدۍ كښيناوه 

 جان مكارتنيJohn Macartney انوي سروې كوونكې اود مونستوارت ايلفنسټن دماموريت د ټيم هغه غړې وو چې ، بريت
 .دافغانستان يوه ډيره په زړه پورې نقشه يې جوړه كړه 

 چارليس ميسنCharles Masson  چې اصلي نوم يې جيمز ليويس وو، په ظاهره دبريتانوي پوځ څخه كابل ته وتښتيد، په ،
هغه يو ښه لرغون پيژندونكې هم وو، . اسوسي كوله، دسوالگر په بڼه يې ډير ځايونه وليدل كال كې يې دانگريزانو دپاره ج1839

 .او دكابل شمال ته پروت هغه ښار گوټې يې هم آروپايانو ته وروپيژانده ، كوم چې مقدوني اسكندر جوړ كړې وو

 ويليام موركرافتWilliam Moorcroft ه جاسوسي كوله ، چې دآسونو دسوداگر په بڼه يې انگريزانو ت . 

 ايلدريد پاتينجر Eldred Pottinger چې دهرات دښار په جامع جومات كې يې دخطيب او ملا امام دنده تر سره  كوله ، . 

 روزكيپل Roos-Keppel  پښتو ژبې /كلونو ترمنځ دشمال مغربي سرحدي ايالت كميشنر وو او دانگريزي  1919او  1908، چې
  .قاموس يې وليكو 

  كې دانگريزانو ميشته وكيلان يا مسلمان ايجنټانپه كابل 
و نكه څه هم دافغانستان په هكله دځينو مسافرو او سيلانيا. انگريزانوپه لومړي سر كې دافغانستان په هكله ډير لږ معلومات درلودل 

دوې   .8علومات نه درلودل څخه آخوا زيات م) اټك(كيسې موجودې وي، خو دالفينستن  تر استولوانگريزانو دبريتانوي هند دسرحد 
.  ته به داستخباراتي معلوماتو راټولول  نه يواځې داچې ستونزمن او خطرناكه وو، بلكه دامعلومات  نيمگړي او په نشت حساب وو
 .دمعلوماتو څرنگوالې به دهغو افرادو په قابليت او وړتيا پورې مربوط وو،   كومو چې به په بدلو څيرو او جامو كې سفر كاوه 

  .  انگريزانو به كله ناكله وطني او ځايي خبر ليكونكي هم گمارل 

)  1842 -  1838(د خوكه . انگريزانو ددې ستونزې دله منځه وړلو دپاره هڅه وكړه چې په افغانستان كې خپل ميشت نمايندگان وگماري 
تير شو، په كومو كې چه انگريزانو په كابل كې د  كلونو يا دافغانانو او انگريزانو دلومړۍ او دوهمې جگړې نه)  1880  -  1878(او  

م كاله په افغانستان كې كومه  1922خپلو  نمايندگانو دميشته كولو ناكامه او له مصيبته ډكې هڅې وكړې،  نوبيا انگريزانو تر 
يلان يا دبريتانوي هند پدې بريالي شوي وو چې په كابل كې اوسيدونكي وكدوې خو .  ديپلوماتيكه او سياسي نمايندگي نه درلوده 

  ..9ولري او د هغوې په ذريعه خپل رپوټونه او معلومات لاسته راوړي )  عاملين(مسلمانه ايجنټان 

ترمنځه دبريتانوي هند د حكومت دمسلمانو وكيلانو په ډله كې په ترتيب سره خان بهادرمحمد افضل خان، نوكلو 1919او  1882د 
حمد افضل خان گنداپور، محمد عزت خان منشى، محمد اكرم خان، مولوي غفور خان، حافظ سردار ميرزا عطاالله خان،  سردار م

  . محمد نواز خان، ملك خدابخش توانا، ، فقير سيد افتخارالدين، ملك طالب مهدي خان، او حافظ سيف االله خان شامل وو

او بريتانيا تر منځ  دسياسي اوديپلوماتيكواړيكو  كال دتړون په اساس  دافغانستان1921دافغانستان داستقلال دگټلو نه وروسته  د 
او دهند دخپلواكۍ تر وخته چې بيا انگريزان په ظاهره له سيمې ووتل، دانگريزانو .  او نمايندگيو جوړيدو ته لار پرانيستل شوه

رو دوزارت لخوا به ټاكل دا ټول سفيران  دهندوستان دسياسي خدماتو مامورين وو او دباندنيو چا. سفيران په كابل كې ميشته وو
تايتلر،   فرانسيس ويلي، او گيلز  -پدې سفيرانو كې په ترتيب سره فرانسس هنري همفري، ريچارد مكوناچي، ويليام فريزر. كيدل 

دافغانانو سره ددوهمې جگړې دپيل كيدو نه وروسته داستخباراتو موضوع ته خاصه توجه انگريزانو  . فريدريك سكواير شامل وو
   .او استخباراتي څانگې يې تاسيس كړې   وركړه

  وسايلو او چلونو نه استفاده دمختلفو
كه په افغانستان، عربي هيوادونو او هندوستان كې د انگريزانو عملي شوو پلانونو ته وگورو نو څرگنده به شي چې ددوې دفعاليتونو 

ذ، دلويو رشوتونو په وركولو، دقدرت په گدۍ  دلاس هدف په سيمه كې دتوطئو او دسيسو، سبوتاژ، په حاكمه محافلو كې د نفو
دوې به په ډير مهارت او خاصې . پوڅو اميرانو او پاچاهانوپه كښينولو،او دهيوادونو دطبيعي جغرافيې په بدلولو متمركزه وو
كې  ددوې  غوره وسيله د پدې لاره .  هوښيارتيا سره دهيوادونو په دربار، او مخورو قومي او روحاني كړيوكې اثر رسوخ  پيدا كاوه

پيسو نه كار اخيستل وو، دكومې په ذريعه چې يې اشخاص په بيه اخيستل، استخدامول او دهغوې له لارې به يې اغتشاش ته لمنه 
وهله، منفي تبليغات به يې كول، او په سلطنتي محافلو، سياسي ډلو او عامو خلكو كې به يې ناباوري او خپلمنځي اختلافات منځ ته 

  :په لاندې ډول دي نمونېپه افغانستان كې دبريتانوي جاسوسي فعاليتونو ځينې  .  10.وړلرا

 : دنفاق واچوه او حكومت وكړه د فورمول طرح   أ 

ددراني امپراتورۍ هغوې . انگريزان پدې باور وو چې يوسړي يو پوره اوښ هم خوړلاې شي كه چيرې هغه لومړې ټوټې، ټوټې كړي 
دكمزوري كولو، بې ثباتۍ او افغانستان دټوټې كولودپاره نه يواځې دشاه زمان دواكمنۍ په دوران كې دايران قاجاري پاچا 

د استفادې پلان جوړ كړ او يې اختلافاتو څخه  خپلمنځيدتيمورشاه داولادې ددافغانستان په لويديزو سيمو تيري ته وهڅوه، بلكې 
پر دې سربيره هغوې د .  و څخه يې شاه شجاع دراني دخپلو اهدافو دپاره غوره اودلاس پوڅي په توگه استعمال كړ دسدوزايي ورون

داختلافاتو څخه هم گټه واخيسته، او ددوې له منځه يې څو تنه استخدام كړل ) سردار پاينده محمد خان داولادې(سدوزيو او باركزيو
 .    وو ددوې په خدمت كې بوخت ر جوړيدو او حتى هغې نه وروسته هم محمد نادر خان دحكومت ت سپه سالارچې د

 :  دخپلو مقاصدو دپاره د مرورو او مهمو اشخاصو استعمال  ب 

انگريزانو به دافغانستان په حكومت باندې دفشار او دهغوې دسر غړونې په صورت كې دخپلو گوډاگيو دنصبولو په غرض 
كال كې كله چې غازي امان االله خان په كابل كې 1919دوې په . ورنۍ غړي دځان سره ساتل دافغانستان دچارواكو مرور ورونه او دك

 .، سردار نصراالله خان ته هم بله وركړه چې بريتانوي هند ته لاړ شي هي اعلان وكړپاچاد

 :دهيوادونو دطبيعي جغرافيې بدلول  اودراتلونكي دپاره د جگړو او لانجو د تخم كرل   أ 

دكرښې په تحميلولو سره دافغانستان دپښتنو قبايلو، كورنيو، او ورونو دبيلولو هڅه نده كړې، بلكې كه په  ډيورنډانگريزانويواځې د
سيمه كې دمعاصرو هيوادونو تر منځ تاريخي اختلافاتو، لانجو او جنگ جگړو ته ځير شو نو څرگنديږي چې دافغانستان او پاكستان 

شط ، دايران او عراق ترمنځ  د )بنگله ديش(تان تر منځ دكشمير، او شرقي پاكستان تر منځ دسرحدي كرښې ،د هندوستان او پاكس
 .تخم هم دوې د خپلو استعماري پاليسيو په ترڅ كې كرلاې دئ  واو جگړ ودسرحدي لانج العرب 

  :درشوتونو او تحفو وركول   ب 

لو څخه ديوې ښې وسلې په انگريزي چارواكو حاكمو كړيو كې دنفوذ دپاره د لويو رشوتونو او تحفو دوركو
م كال د اكتوبر په ديارلسمه نيټه دافغانستان 1808كله چې مونستوارت ايلفنسټن د.  توگه استفاده كوله 

دحالاتو دمعلومولو دپاره، يا دانگريزانو په اصطلاح ددوې دلومړني استاځي په توگه خپل ستر ماموريت 
فغان درباريانو سره د مناسباتو دټينگولو دپاره دځان كلن بريتانوي سياسي مامور دا 29پيل كړ، نو دغه 
انگريزانو وروسته  . 11روان كړي وو  و كاروان پيلان) 12(او دولس واوښان) 600(شپږ سوه دسره په تحفو بار 

هم دمادي امتيازاتو، ځمكو او منصبونو په وركولو سره دځينو  ملكانو، اربابانو، خانانو او نوابانو نه 
پردې سربيره دوې ځينوكسانو ته د خان بهادر، نواب  او زړورتوب د رتبو په وركولو او حتى . استفاده كوله 

رسپارلو سره هڅه كوله  ددوې حمايت ترلاسه ددوې اولادونو او خپلوانو ته د مهمو دندو په و
او امتيازاتو په ) الاونسونو(په آزاد سرحد كې هم دوې ملكانو ته د تنخواه ، منظوريو .  12كړي

 .وركولو سره كوښښ وكړ  تر څو دوې خپل خلك دانگريزانو سره دجگړې څخه منع كړي 

 :   دمختلفو ديني او مذهبي ډلو ټپلو ترمنځ  نفاق اچول  ج 

. نگريزي استعمار دپخوانيو طريقو څخه يوه هم دمذهبي اختلافاتو اور ته پوكې وهل وودا
دانگريزي جاسوسانو دغه  طرحې او پلانونه په سيمه كې دهندوانو او مسلمانانو، شيعه او سني 

دهمفر په نامه يو انگريز جاسوس، .  او نورو نومونو لاندې درې سوه كاله وروسته  هم پلي كيږي 
لامي هيوادو كې دخپلو خاطراتو په كتاب كې ليكي چې دانگلستان دمستعمراتو وزارت په اس

دخپلو تخريبي فعاليتونو په ترڅ كې په اسلامي هيوادونو كې خپلو جاسوسانو ته دنورو دندو په 
ووهي، مسلمانان په جهل او بې  پوكېته اور ترڅ كې دنده سپارلې وه تر څو مذهبي اختلافاتو 

تي، گډوډيو، فساد او اړودوړ ته لمن ووهي، مسلمانه چارواكي او حاكمان  فساد خبرۍ كې وسا
 )پاتنجرحاجي ( ايلدرد ميجر

 .   13ته راكاږي، او ددين دعالمانو په جامه كې دمستعمراتو په وزارت پورې تړلي عالم نما كسان ورننباسي

 :   جاسوسانو ليږلانگريزي په جامه كې د  ، تاجرانو او سيلانيانوملنگانو ، دپيرانو  د 

دغه انگريز عسكر او .  و و   (1843-1811) ميجر ايلدرد پاتنجر وجاسوسانوله ډلې څخه يو هم لومړنې دانگريزانو د په افغانستان كې
او ډير يې غوښتل چې دخپلو  په بڼه افغانستان ته سفر وكړحاجي  پاتنجر م كال كې ديوه سوداگر  1836كوم چې په   ،ديپلومات

، او دهرات دښار په هرات كې ديوه هندوستاني ملا په نامه فعاليتمقاصدو دعملي كولو دپاره ديوه محلي خان دلور سره واده وكړي، 
تر گواښ كله چې هرات دځينو روسي منصبدارانو په گډون دايران دلښكرو . وله ك په جامع جومات كې  دخطيب او ملا امام دنده تر سره 

  .   14اصلي څيره هم خلكو ته په ډاگه شوه او له هراته وتښتيد هغه د، نواو حملې لاندې راغې 

كرنيل لارنس بل مشهور انگريز جاسوس وو چې دپيركرم شاه تر نامه لاندې يې دغازي امان االله خان دواكمنۍ دنسكورولو دپاره 
ه دهيواد دخپلواكۍ دغه گټونكي مترقي پاچاخلكو ته دكافر او درسم او رواج فعاليت كاوه ، او زيار يې ويست تر څو دانگريزانو څخ

  .ددښمن په توگه وروپيژني 

ويليام . دافغانستان دكنټرول دپاره  دانگريزانو دهلوځلو په ترڅ كې گڼ شمير نورو انگريزي جاسوسانو هم فعاليتونه درلودل 
ده دسيلاني او سوداگر په نامه .  په نامه په افغانستان كې فعاليت درلوددتركمن آسونو دسوداگر  William Moorcroftموركروفت 

 1825هغه په يوه روايت په . كلونو ترمنځ   هماليا، پنجاب، كشمير، پيښور، كابل، كندز او بخارا كې فعاليت درلود 1825او  1819د
م كال كې دتبت مركز 1826ي عيسوي مبلغ په وينا هغه پهوپه نامه يوه فرانس) Abbé Huc( ابي حك  خو د. كال كې بلخ سره نژدې مړ شو

  .   لاسا ته ورسيد او دولس كاله وروسته، كله چې بريتانوي هند ته ستنيده، په لاره كې ووژل شو 

دانگريزانو دنظامي استخباراتو يو بل مامور وو چې دسترې لوبې په دوران كې يې په  Charles Stoddart ډگروال ريچارد ستودارت  
هغه دخپل يو بل انگريز .  كال كې دبخارا دامير نصراالله خان لخوا ونيول شو1842هغه په . هرات او مركزي آسيا كې فعاليت درلود

دغه وروستي كس . په مياشت كې دجاسوسۍ په تور ووژل شو كال دجون 1842سره يوځاې  د   Arthur Connollyملگري  ارتر كونولي 
دا دواړه جاسوسان په انگلستان كې هغه وخت مشهوره شول، .   هم داستخباراتي فعاليتونو په ترڅ كې سيمې ته اوږده سفرونه كړي وو

په نامه يوه تن    Joseph Wolff (1795 - 1862)كال كې د جوسف ولف 1845كله چې په 
دهغوې د سرنوشت دمعلومولو دپاره سيمې ته سفر كړې  او  ،چې پخوا يهود وومسيحي مبلغ 

جوسف ولف خپله دمرگ نه هغه وخت ژوندې . وروسته يې دسفر خاطرات نشر ته وسپارل 
  .    پاتې شو، كله چې امير ته دهغه په جامو ډيره سخته خندا ورغله او ځان يې كنټرول نكړاې شو 

يو بل انگريز ډاكټر او جراح ) Lord Percival Barton15 )1808 -1840ډاكټر پيرسيول بارتون  
هغه .  وو چې دالكساندر برنيس دسفر ملگرې  او دافغانستان دچارو كارپوه گڼل كيده 

كال دخيبر په جگړه كې يې برخه واخيسته، 1838وروسته دمكناټن سياسي مرستيال شو، د
كال كې ورته دهغه په هكله  1840- 1839خان دتختيدو نه وروسته په  محمدداميردوست 

دمعلوماتو دپيداكولو ماموريت وسپارل شو، ژمې يې د باميانو په سمڅو كې تير كړ او په 
كال كې هغه وخت ووژل شو،كله چې انگريزي قواوو دپروان په دره كې داميردوست  1840

  . محمد خان دقواوو څخه ماتې وخوړه 

چې دبخارا په برنيس  Captain Sir Alexander Burnes (1805 –1841)الكساندر برنيس  
هغه په . مشهور وو، د سترې لوبې يو بل لوبغاړې وو چه دسيلاني په جامه كې يې فعاليت كاوه

لومړې ماموريت يې داباسين د سيند او درې په هكله دمعلوماتو . شپاړس كلنۍ كې دشرقي هند دكمپنۍ دپوځ غړيتوب ترلاسه كړ

 اندر برنسسالك

 1839كله چې په .  سته يې د موهن لال په ملگرتيا دافغانستان او هندوكش له لارې بخارا او پارس ته سفرونه وكړل ورو. ترلاسه كول وو
كال كې شاه شجاع دكابل په تخت كښينول شو، نو برنيس هم په كابل كې دانگريزانو دسياسي ايجنټ په توگه وټاكل شو او تر څو چې 

كال كې له كابله دهغه په ځينو استول شوو  1839كال كې څرگنده شوه چې په  1861په . كال كې ووژل شو، هلته اوسيدو 1841په 
  . رپوټونو كې گوتې وهل شوې وي تر څو دهغه نظريات په بل ډول منعكس كړاى شي 

. سانو څخه هم كار اخيستلې دئ ديادونې وړ ده چې انگريزانو دخپلو استخباراتي فعاليتونو په لړ كې داروپاېي  او امريكاېي جاسو
چې وروسته دغور په شهزاده مشهوره شو شايد په افغاستان كې لومړنې امريكايي )  Josiah Harlan )1799-  18710حوزيه هارلن     
راح هغه پرته لدې چې كومه رسمي زده كړه ولري، دشرقي هند په كمپنۍ كې د هند دكلكتې په عمومي روغتون كې دج.  جاسوس اوسي 
رنجيت سنگهـ په دربار كې او بيا ) په سانسكريت كې ستر پاچا(لومړې د څه مودې دپاره دپنجاب د مهاراجا . په توگه مقرر شو

هغه دشاه شجاع دبيا قدرت ته رسولو په لړ كې پيښور او كابل ته ماموريتونه .  دافغانستان دفراري پاچا شاه شجاع په خدمت كې وو
شاه  كې د امير دوست محمد خان دورور نواب جبار خان سره ځكه وكتل چې انگريزانو كوښښ كاوه جبار خان د هغه په پيښور. درلودل 

حوزيه هارلن  . شجاع په ملگرتوب داميردوست محمد خان درقيب په توگه  استعمال كاندي 
وروسته داميردوست محمد خان په پلويتوب دهغه د كشر ځوې سره يوځاى ديوه ستر لښكر 
په ملگرتيا دازبيك مراد بيگ دټكولو دپاره دهندوكش څخه تير شو او ځان ورته دنوي عصر 

هغه په سيغان كې ديوې كوچنۍ جگړې نه وروسته د محلي . ه شومقدوني سكندر ښكار
واكمنانو سره ملگرتوب پيدا كړ او بيا دڅه مودې دپاره د غور د محلي واكمن محمد رفيع 

او ويل كيږي چې رفيع بيگ هغه سره ژمنه  وكړه چې كه غور ته راستون شي . بيگ ميلمه وو
حوزيه هارلن     په امريكې كې هغه وخت . ڼل شي نو هغه او دهغه اولاده به دغور شهزادگان وگ

هغه سړې "له هغې څخه د   Rudyard Kiplingشهرت ته ورسيد، كله چې  روديارد كيپلينگ  
  .  په نامه خپل داستان  د اتل په نامه يادونه وكړه " چې  پاچا كيدو

 : ليږل جاسوسانوهندوستاني  په جامه كې د ملنگانو او  دپيرانو  ه 

له كومه ځايه چې انگريزانو ته دديني عقايدو په هكله د افغانانواحساسات څرگند وو، نو 
ددوې ددغو احساساتو څخه دناوړې استفادې دپاره يې زيار وويست تر څو دروحانيونو په جامه كې افغانستان ته خپل جاسوسان 

انو مسلمانه نوكران داباسين څخه تيريدل، نو هريوه به ځانته د ملا، كله چې دانگريز"ارواښاد غبار پدې هكله ليكي چې . راواستوي 
بيرغ په اوږه كړې ، او داسلام " انگريزانو دمخالفت"مولوي، مولانا، پاچا او سيد لقب غوره كاوه ، او دخلكو دغولونې دپاره به يې د

ن د خلكو او افغاني دولتونو لخوا په مينه او اعتماد سره نو دوې به دافغانستا.  ديووالي او هندوستان دخپلواكۍ  ډبره په سينه وهله 
      ". 16قبليدل، او ځينې به دافغانستان دلوړ پوړو نظامي او ملكي مامورينو په ډله كې شاميليدل

ناكامه دسيسه د شاه زمان دوژلو يې په قندهار كې  ، اوچې په نقاب پوش مشهور ووووعبدالستار شاه  مياددې پيرانو په ډله كې يو هم 
په جامه كې په كندهار كې روحاني د  وو چې ميا غلام محمد هنديبل كس  .جوړه كړه، خو خپله دنيول كيدو څخه وروسته ووژل شو

پاينده باركزي ، عظيم الكوزي ، دده په كور كې د . چې د شاه زمان پرضد د يوې بلې دسيسې كار ترسره كړي  ه ې كوله ياوسېده او هڅ
او بري ، اسلام پوپلزي ، حكمت سركاني ، سلطان نورزي ، خضر عليزي ، زمان پوپلزي ، جوانشير ارسلان ، جعفر جوانشير ، نوراالله با

 .ه شوزولو دسيسه جوړه رد شاه زمان د راپ په گډونشريف قزلباش 

 :دغازيانو او انگريزانو دمخالفينو په جامه كي دهندوستاني ايجنټانو استول   و 

د په قبايلي سيمو كې دانگريزانو په خلاف غزاگاني او فعاليتونه پيل شول نو انگريزانو هم ددئ غورځنگ كله چې دآزاد سرح
دوې داكار وروسته  . دناكامولو دپاره خپل ايجنټان دانگريزانو دمخالفينو او آزادي غوښتونكو مبارزينو په جامه كې هلته واستول 

 حوزيه هارلن

دهندوستاني آزادي غوښتونكو دجلا وطن يا موقت حكومت دجوړيدو، اوبيا م كال كې په كابل كې 1916دخلافت دتحريك، په 
وروسته د هجرت دتحريك په وخت كې هم وكړ او خپل گڼ شمير جاسوسان يې دبريتانوي هند په خلاف  دهندي مسلمانانو او 

 .مهاجرينو په جامه كې كابل او دافغانستان نورو سيموته وليږل 

  :وژنهترور او  مشرانوهيواد پاله د  ز 

دانگريزانو مخالفين او هغه كسان به چې ددوې دپلانونو دعملي كولو په وړاندې خنډ واقع كيدل، نه يواځي داچې د دوې دجاسوسانو 
راز بدناموونكو تبليغاتو تورن كيدل ، بلكې ددوې دكركټر د وژلو د كوښښونو په څنگ كې  به  په فزيكي   - او لاس پوڅو لخوا  په راز

دمثال په ډول  موهن لال  دهغو ملي او قومي مشرانو دوژلو دپاره . منځه تللي  او په مرموزه او يا څرگنده توگه  وژل كيدل توگه هم له 
په دې ترڅ كې دعبداالله خان اچكزي وژل، دميرمسجدي خان  او .  زياتې پيسې مصرف كړي، كومو چې دانگريزانو سره مخالفت كاوه

، په جلال آباد كې  په سردارمحمد اكبر خان  حمله او دهغه ټپي كيدل ، او لسهاوو نورو كسانو ته  امين االله خان لوگري دوژلو هڅه
دانگريزانو دمخالفينو دوژلو او له منځه وړلو دا سلسله وروسته حتى دسيمې څخه دانگريزي .   دزهرو وركول يواځې څو نمومي دي 

چې ژوندي مثالونه يې  دغازي امان االله خان دحكومت په وروستيو شيبو كې مستقيم استعمار دټغر ترټوليدو  وروسته هم روانه وه 
 .  دقربانيانو اوږد لست دئ  سپه سالار محمد نادر خان او دهغې دكورنۍ داستبداددكنړ دغازي ميرزمان خان شهادت او وروسته د

 :دانگريزانو پلوي چارواكي او افغاني گوډاگيان   ح 

انگليسي "دتوطئو دكتاب  دليكونكې محمد ولي په ويناريزانوددولت په نسكورولو كې  دانگ داعليحضرت  غازي امان االله خان
او پوهيدل چې ديوه انگريز لخوا د هغوې دپلانونو عملې كول  ختيځ پيژندونكو دختيځې نړۍ دخلكو خواص او عادتونه درك كړي

يم ډول دا قنه وو، نو بيا مكناټن او يا ايلفنسټن كله په مستناشوني دي، دمثال په ډول كه دافغانستان خلكو ته شاه شجاع دمنلو وړ 
له همدې امله يې كوښښ وكړ داپلانونه خپله دافغانانو په لاس عملي كړي او ددى كار لپاره يې له چارواكو .  دنده تر سره كولاى شوه 

    ".نيولې تر روحانيونو، سياسيونو او غلو او داړه مارانو پورې سره راټول كړل

دخپلو  انگريزانو په خاصه توگه هغو كسانو ته ډيره اړتيا درلوده، كومو چې سياسي، روحاني او نظامي  مهارتونه درلودل، تر څو
څرنگه چې . ي هومقاصدو دلاسته راوړلو دپاره په سيمه كې دامنيت خرابوالې او دخلكو ترمنځ د جگړو اونفرت اور ته پوكې و

 . 17و همكارانو لست ډير اوږد او ددې ليكنې دحوصلې نه بهر دئ، نو دلته يې دليكلو څخه ډډه كوو  دانگريزانو دافغاني جاسوسانو ا

 دديوبندي ملايانو په جامه كې د جاسوسانو او تخريب كارانو فعاليتونه  ط 

شمال " لييډ" هندوستان د  ددديوبند مدرسه 
د ښار " اوترپرديش"لورې ته سل ميله لرې د 

د اتلسمې . موقعيت لري دديوبند په سيمه كې 
پيړۍ په وروستۍ او د نونسمې پيړۍ په لومړي 

الهند مولانا شيخ "سر كې ددى مدرسى نه  د 
په گډون گڼ شمير اسلامى "  محمودالحسن

دديوبند فارغانو په . عالمان فارغ  شويدي 
مختلفو سيمو كې  مدرسې جوړې كړي او په 

دوې .   اوسني پاكستان كې گڼ شمير پيروان لري
عقيده لري چې د مسلمانانو لومړنۍ وفاداري د 
خپل دين سره  او بيا وروسته د خپل هيواد سره 

دويم داچې مسلمانان يواځې د خپل امت ;  ده

   هڅه بله يوه ېدوژن خان االله امان دغازي
ه غازي امان االله په دې عكس كې يو بل ملا او دهغې دوه تنه ملگري ليدل كيږي چې پ

 .خان باندې دناكامه حملې څخه وروسته نيول شويدي 

او دريم داچې دوې د مسلمانانو د حمايت دپاره هر هيواد ته د تگ او جهاد كولو حق او ; پيژني نه ملي سرحدات ) پولې(ديني سرحدات 
مذهبي احكامو په مدرسه كه څه هم دديني علومو يوه مدرسه وه، خو گڼ شمير داسې مجاهدين يې وروزل چې دوبند يدد. وظيفه لري 

دانگريزانو د ښكيلاك نه دهندوستان مدرسې شاگردانو ددې . اساس يې دانگريزانو دښكيلاك څخه دهندوستان خپلواكي غوښتله 
دخلاصون دپاره په مبارزو او سياسي فعاليتونو كې د فعاله برخې اخيستلوله كبله داعتماد وړ مبلغينو په توگه دهندوستان دخلكو په 

دارواښاد غبار په وينا، څرنگه چې انگريزانو دهند په ټولنه كې ددې مدرسې اغيزه په خپله گټه نه ليدله، نو .  اې نيولې ووزړونو كې ځ
ځكه يې دهغې دشنډولو دپاره گڼ شمير كسان دغه مدرسې ته ورننويستل، تر څو دفراغت نه وروسته دديوبند تر نقاب لاندې 

انگريزانو دامير حبيب االله خان اوغازي .  دا دديوبند دمدرسې ښه نوم ته يوه سخته ضربه وه   .دانگريزي استعمار په خدمت بوخت شي 
داماني دولت په وړاندې پرسختو .  امان االله خان دواكمنۍ په وخت كې دديوبند دمدرسې يو شمير ملايان افغانستان ته واستول 

تن دخپلو ملگرو په مرسته د پغمان په لاره دقرغې دپله په برخه كې دغازي تبليغاتو برسيره، دملا عمادالدين  هندوستاني په نامه يوه 
 .   امان االله خان دوژلو ناكامه هڅه هم وكړه 

دافغانانو سره دانگريزانو دوې . دانگريزانو جاسوسي او تخريبي فعاليتونو شدت ومونددافغانستان د خپلواكۍ د گټلو نه وروسته  
داپاليسي خپله . ه نتيجه كې دافغانستان په هكله تر ټولو ويجاړونكي پاليسۍ ته لاس واچووو پدرسوندددوو لومړنيو جگړو 

ځكه چې دمستقيم اشغال په صورت كې خلك خپل خارجې دښمن پيژندلاي او دهغو په . دافغانانو په واسطه دهيواد كنټرول وو
   . ددښمن نفوذ دخلكو څخه دغه لاره وركوي وړاندې خپله لار تعينولاې شي، په داسې حال كې چې دكورني نقاب لاندې 

دافغانستان په هكله دانگريزانو ددولت پاليسي په مختلفو پړاوونو كې يو واحد هدف او ستراتيژي تعقيب  18دارواښاد غبار په وينا
له لاري، څه په اصطلاح ملگرتوب او مرستې د پاليسۍ  چې څه دجگړې او پوځي اشغال له لارې، څه دولسلي د وكړې او هغه داو

، او څه دافغاني گوډاگي حكومتونو له لارې دهيواد سياسي استقلال او دنړۍ دهيوادو سره دهغې دټوټې كولو او تجزيې له لارې 
څخه دخلكو تنفر ځكه زيات كړي تر څو دوې ته اړتيا ولري، ولت د داړيكي له منځه يوسي، ملت په نفاق او كورنۍ جگړه كې وساتي ، 

، او هيڅ ډول كې خپلو پراخو تبليغاتو سره هيوادنړۍ ته  دجهل، وحشت، غلا او درواغو په صفتونو وروپيژني او ددې په څنگ
   .  تاريخي افتخار او فضيلت ورته پرې نږدي

 په افغانستان كې دناتو دسوله ساتونكو قواوو په ډله كې دانگريزي لښكرو او قواوو موجوديتكه چيرې دافغانستان اوسني حالت  او 
بدله شوه، خو  نوي نظمپه دنړۍ ، او بيا نوي استعماربڼه په   زاړه استعمارد  وړو ته ځير شو نو څرگنده به شي چې  كه څه هم    –او كړو 

   .دافغانستان په هكله دانگريزانو په پاليسۍ كې كوم بدلون راغلې ندئ 

                                                      
كاترين هغه د. كال كې دپلار دمرگ نه وروسته پاچا شو  م 1509پاچا اووم هنري دوهم زوې وو چې په  د انگلستان د )1547  - 1491( هنِرى اتم    . 1

ددې مخالفت . ورته وزيږوي داوم پاپ او دروم دكاتوليكې كليسا سره مخالف شوليعهد دطلاق او يوې داسې ښځې د موندلو په سر چې يو و  آراگن
هنرى . هبي واكمنې ختمه، دانگلستان كليسا مستقله او ځان يې دهغې دمشر په توگه معرفي كړ په نتيجه كې هنري په انگلستان كې دپاپ مذ

دايره (. خو دهغه دشهرت علت په پرلپسې توگه شپږ  ودونه او دخپلو دوو ښځواعدامول  وو. پوه، اديب، ژبپوه، او په موسيقۍ هم پوهيدهوي
 )انگليسي بريتانيكا دايره المعارف او; ويكيپدياآزاده يا المعارف 

م كال كې  1533دهغه دريم اولاد ملكه اليزابت وه چې په . داوم هنرى زوې، اتم هنرى درې اولادونه درلودل چې يو پربل پسې سلطنت ته ورسيدل .  2
مذهب بنسټ دكاتوليك مذهب دې دانگلستان استه نو دمذهبي لانجو د مخنيوي دپاره ينكله چې ملكه اليزابت دسلطنت پر تخت كښي.  زيږيدلې وه 

كې پر تشريفاتو كيښود، خو دكاتوليك دمذهب ځينو پيروانو هغه ونه منله او د سكاتلند ملكې ، مارى استوارت، ته يې پناه وروړه كومې چې دمل
وه تر څو چې ملكې اليزابت،مارى استوارت  ددې  پيښې په نتيجه كې ددواړو مَلِكوُ ترمنځ دښمنې پيداش. اليزابت سره كورنۍ خپلولي هم درلوده 

 .م كال كې مړه شوه  1602لومړۍ ملكه اليزابت په . م كال د لندن په  زندان كې سر ترې غوڅ كړ  1587كاله وروسته يې په  19بندي كړه او 
3  .Twigge, Hampshire and Macklin (2008). British Intelligence: Secrets, Spies and Sources. The National Archives, Kew, 

UK. 

4  .Lord Richard Wellessly هغه دهند په نيمې وچې كې .  م كاله پورې دهندوستان بريتانوي گورنر جنرال وو1805م كال څخه تر 1798د

دهغه اصلي مقصد په . په اصطلاح دملگرتوب او مرستې په پاليسي بدله كړه ، پالي سې) تړلو سرحدونو يا دفاعي(دانگريزانو دعدم مداخلې 
دهغه په نظر دفرانسويانو سره دنړيوالې جگړې او .  هندوستان كې دانگريزانو دنفوذ پراختيااو دشرقي هند دكمپنۍ دتجارتي اړيكو زياتول وو

غه دپاليسۍ په اساس دهندوستان محلي واكمنان په  زور دانگريزانو تر ده. دناپليون د مخكې تگ په صورت كې هندوستان ته ستر خطرمتوجه وو 
دايالتونو دكورنيو  آزاديو په ضمانت سره دهغوې دخارجي چارو واك انگريزانو ته وسپارل شو او دهغوې په ايالتونو .  حمايت لاندې راوستل شول 

دانگريزانو سره دميسور څلورمه جگړه  هم ځكه پيل شوه ، چې د  . كې انگريزي عسكري قواوو د ځاې په ځاې كيدو امكانات برابر شول 
  .دانگريزانو سره ملگرتوب څخه غاړه وغړوله ) سلطان ټيپو(ميسورواكمن سلطان فتح على خان 

 . رجال و رويداد هاى تاريخي، دپيښور چاپ .  كهزاد، احمد على .  5
 Arthur" ارتر كونولي"ۍ په سر كې د دغې جنگ جگړې يوه بريتانوي گډون كوونكي دسترې لوبې اصطلاح  دلومړي ځل دپاره د نولسمې پيړ.   6

Connolly دغه انگريز دخپل يوه بل .  دانگريزانو دغه  مامور داستخباراتي معلوماتو دراټولولو دپاره په سيمه كې اوږده سفرونه وكړل .  اختراع كړه
كال كې په بخارا كې خپل ژوند هغه وخت  له لاسه وركړ، كله چې ددواړو سرونه  1842ې  په سره يو ځا  Charles Stoddart  چارلز ستودارتملگري 

كيپلنگ د يوه داستان د خپريدو نه وروسته  Kipling Rudyard  په نامه د  Kim" كيم"كال كې د 1901اصطلاح په سترې لوبې خو د. پريكړ شول 
 .عامه شوه 

تر نامه لاندې په دوه ټوكه كې دكابل دپوهنتون دپخواني استاد پروفيسر ډاكټر سيد خليل  "امير كابل زندگى امير دوست محمد خان"داكتاب د.  7
 .االله هاشميان لخوا ژباړل شوې او په امريكا كې دائينۀ افغانستان دمجلې لخوا خپور شوې دئ 

8  .  Loyn, David (2009)    .12 مخ 
كال دهغې لوظنامې په نتيجه كې  مقرر شوې، كومه چې دانگريزانو او امير دوست  1856ان وكيل د داسې ښكارې چې دانگريزانو لومړنې  مسلم.   9

دپيښور .  تر منځ  ترسره شوه   John Lawrenceمحمد خان تر منځ دهغه دزوې سردار غلام حيدر خان اوبريتانوي گورنر جنرال داستاځي جان لارنس 
داوكيلان به تل هندي مسلمانان وو او .  كې  دانگريزانو دحكومت وكيل ته خاصه اجازه وركړ شوي وه ددغې لوظنامې په پنځمه ماده كې، په كابل 

 .كال داپريل تر مياشتې پورې يې دنده سرته رسوله1859څخه د  1856لومړې وكيل نواب فوجدار خان نوميده چې د 
 خان ، توطئه انگليس در سقوط دولت اعليحضرت امان االله)1387(محمد ولي .  10

11  .Loyn, David (2009)   ) .مخ 11)  دانگريزانو، روسانو او امريكائيانو دوه سوه كلن اشغال: په افغانستان كې 

يا دآزادۍ په مبارزې كې د شمال مغربي صوبه سرحد د رول په نامه  The Role of N.W.F.P. in the Fredom Struggleډاكټر محمد انور خان  د   . 12
  .خانانو او اربابانو يو لست ليكلې چې انگريزانو ورته د نشت په بيه جايدادونه وركړيدي ) 54(ومړۍ ضميمې كې د څلور پنځوسو دخپل كتاب په ل

13  .Memoirs Of Mr. Hempher, The British Spy To The Middle East هغه سند دئ چې په اتلسمه ديوه انگريز جاسوس اعترافات يا ،
پيړۍ كې دهمفر په نامه يوه انگريز جاسوس ته منسوب شوې، چا چې دمسلمان په جامه كې دعثماني خلافت  دمركز دكمزوري كولو دپاره د مصر، 

ئي كې چاپ شوې راغلي ددې كتاب دانگليسي نسخې په مقدمه كې چې په بمب.  عراق، ايران، حجاز او استانبول په هيوادونو كې ماموريت درلود
چې ددوهمې نړيوالې جگړې په ترڅ كې، جرمنيانو ددى انگريز جاسوس خاطرات ديوه پرلپسې داستان په توگه د شپيگل په مجله كې خپاره كړي 

الوهاب او هغه داكتاب دوهابي مسلمانانو له خوا غندل شوې او د محمد ابن عبد.  ترڅو دانگيسي امپرياليزم اصلي څيره خلكو ته څرگنده كړي 
  .     دپيروانو دبې اعتباره كولو دپاره دانگريزانو هڅه گڼل شوې ده 

په افغانستان باندې دانگريزانو دلومړۍ  هغه. له هغه ځايه په تيښته بريالې شودهرات په محاصره كې  Eldred Pottinger ايلدرد پاتينجر.  14
بل كې دانگريزانو مشر سياسي نماينده شو، دافغانستان څخه دانگريزي قواوو دويستلو حملې دقواوو غړې وو، دمكناټن دمرگ نه وروسته په كا

كال كې دكاپيسا په كوهستان كې  1841په په خبرو كې د انگليسي هيئت مشر وو، دافغانو او انگريزانو دلومړۍ جگړې دماتې مسئول وگڼل شو، 
څو مياشتې وروسته د جنرال پالك  هغه. كله چې يې په سيمه كې تبليغات كول  شو، دافغانانو لخوا بندي او وزير اكبر خان ته وسپارلهغه وخت 

م كال كې په 1842شو او يو كال وروسته په  پاتېدقواوو په مرسته له زندانه خلاص او دخيبر په دره كې دانگريزي قواوو دقتل عام څخه ژوندې 
  .      هانگ كانگ كې د محرقې په تبه مړ شو 

 مخ 253يوگرافۍ ډكشنري، دهندي ب.  15
 مخ 455،  افغانستان در مسير تاريخ.  )1366( غبار، مير غلام محمد .  16

"  شبيخون افغان"چې د (كتاب  Lady Florentia Sale (1790-1853)لوستونكي كولاى شي په دې هكله دزياتو معلوماتو دپاره د ليډې سيل  .  17

كتاب ، دارواښاد مير " امير داست محمد خان دژوند"، دموهن لال  د)كال كې په كابل كې چاپ شوې 1370په نامه مير عبدالرشيد بيغم ژباړلې او په 
 .او نور كتابونه ولولي " وطن ما برگ هاى از تاريخ معاصر"كتاب، دښاغلى عبدالرحيم شيون د " افغانستان در مسير تاريخ"غلام محمد غبار د 

  )پاې.   (مخ 444،  افغانستان در مسير تاريخ.  )1366( غبار، مير غلام محمد .  18
 


